
Ibhalwe nguBandile Sikwane  |  Imidvwebo idvwetjwe nguElizabeth Sparg

Hank Soluju Lomuhle loLicaca bekangumpheki 

lohamba embili kulenkhangala. Kusebenta kwakhe 

ngekutikhandla atfole titsako letihamba embili, 

kwamenta wehluka kakhulu kulabanye.

Iresiphi yanamuhla beyilula, kodvwa lokudla 

bekungulokukhetsekile. Bekakuphekela Wendy 

Ingulube yesiganga. Nebakitsi, wephuka umlente 

abalekela timphisi lebetilambile.

Leresiphi beyidzinga titsako 

ikakhulukati lokulukhuni kutitfola.

Libululu lamluma ngesikhatsi akha titselo letitinhlavu 

nematamatisi esiganga. Butsi belibululu buyintfo 

lengajabulisi ngempela. Hank kwamtsatsa ema-awa 

lamanyenti kubukhipha. 

Hank walwa nenhlatfu 

lekhuluphele wayehlula. 

Beytawenta inyama 

lemnandzi yesitjulo. 

Wabekelela buhlungu 

lobukhulu lapho antinyelwa 

tinyosi letendlula ekhulwini 

ngesikhatsi agcogca emanti 

etimbali lanongotelako 

neluju lwekwenta sinatfo. 

Bofecela labanebutsi 

lobubulalanako bakhombisa 

kungamjabuleli kwabo 

nakagubha likhaya labo 

afuna emadvumbe.  

Maye! Maye! Maye! 

Akubanga sikhatsi lesidze, wafika ekhoneni leSitaladi 

Ingulube Yesiganga neSihlahla Semnkhomo. 

Labangani basidla lesitjulo lesinambitsekako, 

bahwidlila luju ngesikhatsi bahleka letinkunzi teticoco 

letitfukutsele tibhodlela tinyekevu lebetibanga umsindvo.

“Loku kudla kwakho lokuhamba embili,” kwasho 

Wendy, lulwimi lwakhe lufuna ebusweni bakhe 

lokungenteka kutsi kusele. “Kufute kutsi 

bekungumsebenti lomatima kakhulu kukupheka.”

“Cha akunjalo,” Hank waphendvula ngekunganaki. 

“Ngumsebenti wami lowetayelekile ngempela. 

Wena mela lenyama yelibululu levutisa ematse 

lengiyilungisele kudla kwakusasa!”

Lokubukwako
Lapha yani ekhasini lemsebenti: https://nalibali.org/story-supplies/activity-sheets

Faka lesitfombe umbala bese uyasicedzela. Dvweba sitfombe kulelibhamuta 
lemcabango ukhombise kutsi Hank bekacabanga ini.

Imibono lokungakhulunywa ngayo
Ngukuphi kudla kwakho lokutsandza kakhulu? Ngutiphi titsako lotidzingako kute 
ulungiselele kudla lokutsandzako? Ngubani longammema ekudleni kwakusihlwa 
futsi kungani utawumema labo bantfu?

Umsebenti wetandla
Sebentisa inhlama yekudlala noma lubumba upheke sitjulo – mhlawumbe lesitjulo 
lesaphekwa nguHenk noma-ke sakho sitjulo lotentele sona!

Kulingisa
Dlala umdlalo ukhombise Hank agcogca titsako tesitjulo sakhe bese uyasipheka. 
Sebentisa iresiphi yakho kute ikusite.

Kufundza
Bani ngumseshi wemagama! Bukisisa lendzaba. Ungawatfola emagama:

 L etilwane letiyimfica 

 L etitselo letimbili 

 L emigwaco lemibili?

Kubhala
Sebentisa imininingwane lekulendzaba ubhale iresiphi yesitjulo lesiphekwe 
nguHenk. Khumbula kucala ngekubhala luhlu lwetitsako letidzingekako bese ubhala 
ticondziso Hank lafanele kutsi atilandzele uma apheka sitjulo. Nika lesitjulo ligama.

Siswati www.nalibali.org

